
Reykjavík, 9. nóvember 2026 

VEL26100011 

Borgarráð 

Samþykkt velferðarráðs um framlengingu samnings um samræmda móttöku 

flóttafólks 

Á fundi velferðarráðs þann 4. nóvember 2026 var lögð fram að nýju svohljóðandi tillaga 
sviðsstjóra, dags. 7. október 2026, um framlengingu samnings um samræmda móttöku 
flóttafólks: 

Lagt er til að samþykkt verði að framlengja þjónustusamning Reykjavíkurborgar og 

félags- og húsnæðismálaráðuneytis um samræmda móttöku flóttafólks um eitt ár 

eða til 31. desember 2027. Þá er jafnframt lagt til að fjöldi flóttafólks sem 

Reykjavíkurborg veitir þjónustu á grundvelli samningsins verði 1.500. 

Greinargerð fylgir tillögunni. 

Tillagan var samþykkt og vísað til borgarráðs með sex atkvæðum fulltrúa 

Sjálfstæðisflokksins, Samfylkingarinnar, Viðreisnar, Vinstrisins og Framsóknarflokksins 

gegn einu atkvæði fulltrúa Miðflokksins. 

Fulltrúar Samfylkingarinnar og Vinstrisins lögðu fram svohljóðandi bókun: 

Fulltrúar Samfylkingarinnar og Vinstrisins fagna því að samningur um samræmda 

móttöku flóttafólks verði framlengdur og að Reykjavíkurborg muni áfram sinna 

þessu mikilvæga verkefni. Samræmd móttaka er gríðarlega mikilvægt 

inngildingarverkefni þar sem fólk sem hefur leitað hér skjóls fær stuðning við að 

fóta sig í nýju samfélagi, meðal annars við að finna húsnæði, koma börnum í skóla 

og fá aðgang að þeirri þjónustu sem það þarf. Markmiðið er að fólk geti búið sér 

gott líf og orðið virkir þátttakendur í samfélaginu. Þá er sérstaklega ánægjulegt að 

flest starfsfólk alþjóðateymis borgarinnar sem áður hafði fengið uppsögn fái nú 

tækifæri til að halda áfram störfum við verkefnið. Þar býr mikilvæg þekking og 

reynsla sem skiptir máli fyrir gæði þjónustunnar og samfellu í stuðningi við 

flóttafólk. 

Fulltrúi Miðflokksins lagði fram svohljóðandi bókun: 

Miðflokkurinn leggur til að afgreiðslu tillögu um framlengingu þjónustusamnings 

Reykjavíkurborgar og félags- og húsnæðismálaráðuneytis um samræmda móttöku 

flóttafólks verði hafnað. Ríkisstjórnin getur ekki haldið áfram að taka ákvarðanir 

sem skapa varanlegan kostnað í félagsþjónustu sveitarfélaga. Reykjavíkurborg er 

nú þegar komin vel yfir sín þolmörk. Kerfi borgarinnar hreinlega ráða ekki við fleiri 

flóttamenn. Við þurfum að ná tökum á málaflokknum innan borgarinnar áður en 

gerður er jafn viðamikill samningur við ríkið. Reykjavíkurborg hefur staðið sína plikt 

en núna þarf ríkið að finna aðrar lausnir en að koma vandanum og útgjöldum vegna 

málaflokksins frá sér og yfir á Reykvíkinga. Fyrir liggur að mikil vinna er framundan 

við að reyna að ná vel utan um þann hóp sem við höfum tekið á móti og hjálpa 



 

 

 

 

 

honum að aðlagast Íslandi. Við megum ekki við áframhaldandi fjölgun á bótakerfið 

og því legg ég til að samningurinn við ríkið verði ekki samþykktur í óbreyttri mynd. 

Ef það liggur fyrir að samningurinn verður framlengdur þá þarf að rýna betur í áhrif 

núgildandi samnings. Skoða þarf fjárhagsleg áhrif hans á félagsþjónustu, 

húsnæðismál, skóla- og leikskólaþjónustu, mannafla og stjórnsýslu. Einnig þarf að 

sjá hversu margir þeirra sem komið hafa í gegnum samræmda móttöku eru nú að 

þiggja fjárhagsaðstoð hjá borginni. 

 

Tillagan er hér með send borgarráði. 

 

 

 

 

Virðingarfyllst, 

 

Rannveig Einarsdóttir 

sviðsstjóri velferðarsviðs 

 

 

Hjálagt:  

Tillaga sviðsstjóra um framlengingu samnings um samræmda móttöku flóttafólks, lögð fram á 

fundi velferðarráðs 4. nóvember 2026. 

 

Drög að IV. viðauka við þjónustusamning Reykjavíkurborgar og félags- og 

húsnæðismálaráðuneytisins um samræmda móttöku.  

 

Þjónustusamningur við félags- og vinnumarkaðsráðuneytið um samræmda móttöku flóttafólks, 

febrúar 2024, ásamt viðaukum.  

 

Kostnaðarmat vegna samræmdrar móttöku flóttafólks. 



 

 

Reykjavík, 7. október 2026 

VEL26100011 

 

TILLAGA 
 

Viðtakandi: Velferðarráð 

Sendandi: Rannveig Einarsdóttir, sviðsstjóri velferðarsviðs 

 

Efni tillögu: Framlenging samnings um samræmda móttöku flóttafólks 

Lagt er til að samþykkt verði að framlengja þjónustusamning Reykjavíkurborgar og 

félags- og húsnæðismálaráðuneytis um samræmda móttöku flóttafólks um eitt ár 

eða til 31. desember 2027. Þá er jafnframt lagt til að fjöldi flóttafólks sem 

Reykjavíkurborg veitir þjónustu á grundvelli samningsins verði 1.500. 

 

Greinargerð:  

 

Heildarfjöldi þeirra sem fá þjónustu í samræmdri móttöku flóttafólks á öllu landinu í 

september 2026 er 2.491. Þar af er um helmingur frá Úkraínu og tæplega fjórðungur 

börn. Spár gera ráð fyrir fækkun á næsta ári þannig að fjöldinn verði á bilinu 900-1700 

manns. Heildarfjöldi þeirra sem fá þjónustu í samræmdri móttöku flóttafólks hjá 

Reykjavíkurborg var þann 4. október sl. 1.363, þar af 257 börn.  

 

Samtals hefur Reykjavíkurborg þjónustað 5.510 einstaklinga í samræmdri móttöku frá 1. 

janúar 2021 en það ár hófst tilraunaverkefni milli Reykjavíkurborgar og 

félagsmálaráðuneytisins um samræmda móttöku flóttafólks. Upphaflegur samningur 

gerði ráð fyrir að Reykjavíkurborg þjónustaði 500 flóttamenn en síðari framlengingar 

samningsins gerðu ráð fyrir nokkurri fjölgun. Árið 2024 var gerður nýr samningur milli 

aðila sem gilti til sex mánaða með heimild til framlengingar til sex mánaða til viðbótar 

eða til 31. desember 2024, að uppfylltum ákveðnum skilyrðum. Á þessum tíma var unnið 

að endurskoðun á fyrirkomulagi samræmdrar móttöku sem byggði á gagnrýni 

sveitarfélaganna um flókna umsýslu við samninginn. Samningurinn frá 2024 hefur verið 

framlengdur þrisvar sinnum frá gerð hans, nú síðast með 3. viðauka sem kveður á um 

að hann gildi til 31. desember 2026 og taki til þjónustu 1.800 einstaklinga sem hafa fengið 

stöðu flóttamanns. 

 

Í tillögu þessari er lagt til samningurinn verði framlengdur til eins árs eða til 31. desember 

2027 og taki til þjónustu við 1.500 einstaklinga. Er það í samræmi við áætlaðan fjölda 

flóttafólks í Reykjavík árið 2027. Samningsviðaukinn fyrir árið 2027 er með sömu útfærslu 

og viðaukinn 2026. Greiðslufyrirkomulag verður áfram með sama hætti og verið hefur, 

þar sem greitt er mánaðarlega fyrir þá sem eru í virkri þjónustu. Einnig verður stuðningur 

Vinnumálastofnunar áfram með sama hætti og nú er. 

 



 

 

Fylgiskjöl: 

 

Drög að IV. viðauka við þjónustusamning Reykjavíkurborgar og félags- og 

húsnæðismálaráðuneytisins um samræmda móttöku. 

 

Þjónustusamningur við félags- og vinnumarkaðsráðuneytið um samræmda móttöku 

flóttafólks, febrúar 2024, ásamt viðaukum. 

 

Kostnaðarmat vegna samræmdrar móttöku flóttafólks. 

 
 



 

 

 

IV. viðauki þjónustusamnings milli félags- og húsnæðismálaráðuneytis, Skúlagötu 4, 101 
Reykjavík, kennitala: 521218-0610 (hér eftir nefndur þjónustukaupi), Vinnumálastofnunar, 
Grensásvegi 9, 108 Reykjavík, kennitala: 700594-2039, og Reykjavíkurborgar, Tjarnargötu 
11, 101 Reykjavík, kennitala: 530269-7609 (hér eftir nefnt þjónustusali), um samræmda 
móttöku flóttafólks sem undirritaður var 4. apríl 2024. 

 

1. gr. 

Í stað orðanna „félags- og vinnumarkaðsráðuneytis“ í öllum beygingarföllum í heiti samningsins, 
fyrirsögn 4. gr., 1. mgr. 4. gr. og 4. mgr. 11. gr. kemur, í viðeigandi beygingarfalli: félags- og 
húsnæðismálaráðuneytið.  

2. gr. 

Í stað orðsins „ársfjórðungslega“ í 1. mgr. 2. gr. samningsins kemur: mánaðarlega.  

3. gr. 

Þrátt fyrir 3. gr. samningsins tekur þjónustusali að sér að veita allt að 1500 notendum í senn 
þjónustu.  

4. gr. 

2. og 3. mgr. 4. gr. samningsins falla brott.  

5. gr. 

Eftirfarandi breytingar verða á 5. gr. samningsins:  

a). 7. mgr. orðast svo:  

Í tilfellum fjölskyldusameininga við fylgdarlaus börn hér á landi skal Vinnumálastofnun, með 
hagsmuni barnsins í fyrirrúmi, leitast við að tryggja barninu áframhaldandi búsetu í því 
sveitarfélagi sem það hefur dvalið í. Þiggi fjölskyldan boð um að flytjast í ákveðið sveitarfélag 
skal Vinnumálastofnun undirbúa komu fjölskyldunnar til landsins í samráði við sveitarfélagið. 
Vinnumálastofnun greiðir samkvæmt samningi þessum fyrir fjölskylduna líkt og um 
kvótaflóttafólk væri að ræða.  

b).8. . mgr. fellur brott. 

6. gr. 

Í stað orðsins „átta“ í 1. og 2. málsl. 2. mgr. 7. gr. samningsins kemur: fjögurra.  

7. gr. 

5. mgr. 10. gr. samningsins fellur brott.  

8. gr. 

Þrátt fyrir 14. gr. samningsins, 2. gr. viðauka samningsins, 3. gr. II viðauka samningsins, sem og 
8. Gr.III viðauka samningsins  skal samningurinn gilda til og með 31. desember 2027. 



 

9. gr. 

Ákvæði vegna fyrirhugaðra breytinga á fyrirkomulagi greiðslna  

Komi til þess að mælt verði fyrir um greiðslur til sveitarfélaga vegna þjónustu við flóttafólk í 
lögum og ákvæði þess efnis taki gildi á gildistíma þessa viðauka, skulu greiðslur á grundvelli 
laganna koma til frádráttar greiðslum samkvæmt samningi þessum.  

Frádrátturinn skal þó aldrei leiða til þess að heildargreiðslur til sveitarfélagsins vegna 
þjónustunnar verði lægri en þær hefðu orðið samkvæmt samningi þessum.  

Verði greiðslur samkvæmt lögum hærri en kveðið er á um í samningnum fellur greiðsluskylda 
samkvæmt samningnum niður að því leyti, en ekki kemur til neinnar endurgreiðslu eða 
endurkröfu af hálfu samningsaðila á hendur sveitarfélaginu. 

Þjónustusamningur milli félags- og vinnumarkaðsráðuneytis, Síðumúla 24, 105 
Reykjavík, kennitala: 521218-0610 (hér eftir nefndur þjónustukaupi), 
Vinnumálastofnunar, Grensásvegi 9, 108 Reykjavík, kennitala: 700594-2039, og 
Reykjavíkurborg, Tjarnargata 11, 101 Reykjavík, kennitala: 530269-7609 (hér eftir nefnt 
þjónustusali), um samræmda móttöku flóttafólks. 
 

1. gr. 
Gildissvið og markmið. 

Samningur þessi tekur til þjónustu sveitarfélags vegna samræmdrar móttöku flóttafólks. Samræmd 
móttaka flóttafólks stendur einstaklingum með vernd skv. 1. mgr. 3. gr. a laga um málefni innflytjenda, 
nr. 116/2012, (hér eftir nefndir notendur) til boða, án tillits til þess með hvað hætti fólkið hefur komið 
til landsins.  
 
Markmið samningsins er að samræma móttöku flóttafólks þannig að ríki og sveitarfélög tryggi 
flóttafólki samfellda og jafna þjónustu óháð því hvaðan það kemur.  
 

2. gr. 
Fyrirkomulag greiðslna. 

Við undirritun samnings þessa greiðir þjónustukaupi ársfjórðungslega fjárhæð til þjónustusala út 
gildistíma samnings þessa. Fjárhæðin tekur mið af fjölda notenda sem Vinnumálastofnun hefur vísað til 
þjónustusala og eiga þar lögheimili, og fer samkvæmt eftirfarandi töflu: 
 

 
 
Greiðslur þjónustukaupa til þjónustusala fyrir verkefnið eru vegna stuðnings, aðstoðar og ráðgjafar til 
notanda af hálfu félagsþjónustu þjónustusala. Greiðslurnar byggja á kostnaðarlíkani, sem er fylgiskjal 1 
með samningi þessum, sem greinir umfang þessara þjónustuþátta í málum er falla undir samning þennan 
og er umreiknað til stöðugilda innan félagsþjónustunnar. Auk launa er gert ráð fyrir launatengdum 
gjöldum, orlofi og stjórnunarkostnaði. Miðað er við gildandi kjarasamning Félagsráðgjafafélags Íslands 
við Samninganefnd ríkisins, launaflokkur 14, þrep 4. Þá er gert ráð fyrir 25% í launatengd gjöld, 0,8% 
í fræðslu, 12% í orlof og 8% í stjórnunarkostnað, samtals 45,8%. 
 
Greiðsla í samningi þessum kemur frá málaflokki 29.70, Málefni innflytjenda og flóttamanna, og fellur 
undir stefnu ráðherra á málefnasviði 29, Fjölskyldumál, sbr. 20. gr. laga um opinber fjármál nr. 

Kostnaðarlíkan - Niðurstaða
Hópur Klst. Greitt Klst. Greitt Klst. Greitt Klst. Greitt

Alþjóðleg vernd - Komin  til landsins
Einst. án barns - Alþjóðleg vernd 71 512.123 27 194.751 18 129.834 116 836.708
Hjón án barns - Alþjóðleg vernd 79,5 573.433 31,5 227.210 18 129.834 129 930.477
Pr. barn - Alþjóðleg vernd 9 64.917 3 21.639 1 7.213 13 93.769

Kvótaflóttafólk - Ekki komin til landsins
Einst. án barns - Kvótaflóttafólk 90 649.170 30 216.390 18 129.834 138 995.394
Hjón án barns - Kvótaflóttafólk 98,5 710.480 34,5 248.849 18 129.834 151 1.089.163
Pr. barn - Kvótaflóttafólk 13 93.769 3 21.639 1 7.213 17 122.621

Fjölskyldusameining - Ef börn
Klst. Greitt Klst. Greitt Klst. Greitt Klst. Greitt

Pr. barn sem kemur eftir á 13,5 97.376 4 28.852 1 7.213 18,5 133.441
Pr. fullorðin aðila sem kemur eftirá, greitt skv. alþj.vernd hér fyrir ofan, annaðhvort einst. eða hjón

Ár 1 Ár 2 Ár 3 Samtals 3 ár

Ár 1 Ár 2 Samtals 3 árÁr 3

123/2015. Greiða skal inn á reikning þjónustusala, nr. 0101-26-56 af fjárlagalið þjónustukaupa: 07-999-
149.  
 
Greiðslur með notanda til sveitarfélags hefjast frá og með lögheimilisskráningu viðkomandi í 
sveitarfélagið. Sveitarfélag skal skrá lögheimili notanda í sveitarfélagið innan tveggja vikna frá pörun 
viðkomandi við sveitarfélagið að öðrum kosti flytur Vinnumálastofnun lögheimilið og dregst þá fjárhæð 
sem nemur einni viku fyrsta mánaðar fyrsta árs samkvæmt kostnaðarlíkani, samtals 9 klst., frá greiðslum 
til sveitarfélagsins. Í þeim tilfellum þegar notandi er skráður í þjónustu samkvæmt samningi þessum 
eftir að viðkomandi skráði lögheimili sitt í sveitarfélaginu, skal miða greiðslur til sveitarfélagsins við 
það tímamark þegar viðkomandi var paraður í þjónustuna á vegum Vinnumálastofnunar. Greiðslur til 
sveitarfélags með notanda sem kemur til landsins á grundvelli fjölskyldusameiningar eða sem 
kvótaflóttamaður hefjast frá og með komudegi viðkomandi til landsins. 
 

3. gr. 
Fjöldi notenda. 

Þjónustusali tekur að sér að veita allt að 1500 notendum í senn þjónustu samkvæmt samningi þessum 
og tekur þjónustusali við einstaklingum, fjölskyldum og pörum. 
 

4. gr. 
Ábyrgð félags- og vinnumarkaðsráðuneytisins. 

Félags- og vinnumarkaðsráðuneytið veitir fjármagn til verkefnisins samkvæmt samningi þessum, svo 
sem greiðslur fyrir aukna þjónustu sveitarfélaga og greiðslur fyrir tvo starfsdaga árlega vegna fræðslu 
og endurmenntunar málstjóra sveitarfélaga. 
 
Félags- og vinnumarkaðsráðuneytið veitir árlegt fjármagn til þróunarverkefna sem tengjast samræmdri 
móttöku flóttafólks. Styrkirnir eru veittir í samræmi við fjárheimildir sem ákveðnar eru á fjárlögum 
hverju sinni og nemur heildarfjármagn vegna verkefnisins 10 m.kr. á árinu 2024. Þau sveitarfélög sem 
hafa þar til í lok árs 2024 gildan þjónustusamning um samræmda móttöku flóttafólks geta sótt um styrk 
á þessum grundvelli fyrir 1. nóvember 2024. 
 
Félags- og vinnumarkaðsráðuneytið starfrækir samstarfs- og samhæfingarnefnd sem í eru fulltrúar 
félags- og vinnumarkaðsráðuneytis, sem jafnframt er formaður, mennta- og barnamálaráðuneytis, 
Vinnumálastofnunar, Sambandsins auk þriggja fulltrúa sem Samband íslenskra sveitarfélaga tilnefnir 
fyrir hönd þeirra sveitarfélaga sem eru þátttakendur í samræmdri móttöku. Verkefni nefndarinnar er að 
tryggja eins og kostur er samræmi og samhæfingu við móttöku og aðstoð við flóttafólk og tryggja 
sameiginlegan skilning allra aðila að samningi þessum. Þá er ráðuneytinu heimilt að bjóða einstaka 
gestum á fundi nefndarinnar sem fara með þjónustu við flóttafólk samkvæmt samningum við ráðuneytið. 
 

5. gr. 
Ábyrgð Vinnumálastofnunar. 

Vinnumálastofnun, að höfðu samráði við viðkomandi sveitarfélag, býður einstaklingum með vernd skv. 
1. mgr. 3. gr. a laga um málefni innflytjenda að setjast að í tilteknu sveitarfélagi á grundvelli þeirra 
upplýsinga sem fyrir liggja.  
 
Þegar heildarnýting plássa í samræmdri móttöku sveitarfélaga er komin í 85% á landsvísu er 
Vinnumálastofnun heimilt að hefja forgangsröðun einstaklinga með vernd skv. 1. mgr. inn í þjónustu 
hjá sveitarfélagi samkvæmt samningi þessum og skal þá fyrst og fremst byggja á þörf viðkomandi fyrir 
slíka þjónustu og eftir atvikum öðrum faglegum forsendum.  
 
Vinnumálastofnun skal hafa umsjón með og standa fyrir samráði milli þeirra aðila hér á landi sem koma 
að samræmdri móttöku. Þá skal Vinnumálastofnun veita sveitarfélögum faglegar leiðbeiningar og 
ráðgjöf vegna þátttöku þeirra í samræmdri móttöku. 

Vinnumálastofnun skipuleggur tvo starfsdaga árlega vegna fræðslu og endurmenntunar málstjóra. 
 
Vinnumálastofnun er falið að sjá notendum fyrir íslenskukennslu og samfélagsfræðslu. Á vegum 
Vinnumálastofnunar stendur notendum jafnframt til boða náms- og starfsráðgjöf, aðstoð við atvinnuleit 
og aðra virkni tengd atvinnuþátttöku.  
 
Liggi fyrir samþykki um fjölskyldusameiningu skal unnið að móttöku fjölskyldunnar og tengja hana við 
ákveðið sveitarfélag.  
 
Í tilfellum fjölskyldusameininga við fylgdarlaus börn hér á landi skal Vinnumálastofnun, með hagsmuni 
barnsins í fyrirrúmi, leitast við að tryggja barninu áframhaldandi búsetu í því sveitarfélagi sem það hefur 
dvalið í. Þiggi fjölskyldan boð um að flytjast í ákveðið sveitarfélag skal Vinnumálastofnun undirbúa 
komu fjölskyldunnar til landsins í samráði við sveitarfélagið. Vinnumálastofnun, í samráði við 
sveitarfélag, sendir umsókn til Alþjóðlegu fólksflutningstofnunarinnar (IOM - International 
Organization for Migration) vegna ferðabeiðni. Vinnumálastofnun upplýsir sveitarfélag þegar 
komudagur fjölskyldunnar liggur fyrir og greiðir samkvæmt samningi þessum fyrir fjölskylduna líkt og 
um kvótaflóttafólk væri að ræða. 
 
Vinnumálastofnun hefur milligöngu um umsóknir til IOM vegna fjölskyldusameininga í þeim tilvikum 
þegar fólk er án ferðaskilríkja eða þarf aðstoð við að ferðast vegna sérstaklega viðkvæmrar stöðu, svo 
sem vegna fötlunar. 
 
Vinnumálastofnun veitir einstaklingum með vernd skv. 1. mgr., sem ekki þiggja boð um búsetu í 
móttökusveitarfélagi, upplýsingar um almenna þjónustu sveitarfélaga. 
 

6. gr. 
Þjónusta við notendur. 

Með samningi þessum tekur þjónustusali að sér að veita notendum, sem vísað er til sveitarfélagsins af 
hálfu Vinnumálastofnunar og hafa þegið boð um að setjast að í sveitarfélaginu og skráð þar lögheimili 
sitt, aukna þjónustu í formi stuðnings og ráðgjafar.  
 
Tekið skal mið af einstaklingsbundnum þörfum hvers og eins notanda við veitingu þjónustunnar. 
 
Þjónusta sveitarfélags samkvæmt samningi þessum skal vara að hámarki í þrjú ár frá verndarveitingu 
viðkomandi. Þrátt fyrir framangreint getur viðkomandi hvenær sem er lokið þjónustu fyrir það tímamark 
að eigin ósk eða samkvæmt mati fagaðila sveitarfélagsins. Sveitarfélag skal tilkynna Vinnumálastofnun 
um lok þjónustu einstaklings í samræmdri móttöku eigi síðar en tveimur vikum frá þjónustulokum. Óski 
viðkomandi eftir umræddri þjónustu á ný skal þjónustusali, að höfðu samráði við Vinnumálastofnun, 
veita viðkomandi slíka þjónustu, sé svigrúm til þess innan samningsins, og skal gildistími þjónustu við 
viðkomandi taka mið af þeim tíma sem notandi hefur áður verið í þjónustu samræmdrar móttöku. 
 
Flytjist notandi úr sveitarfélagi meðan á samræmdri móttöku viðkomandi stendur skal þjónustusali 
tilkynna um slíkt til Vinnumálastofnunar eigi síðar en tveimur vikum frá flutningi. Sé það sveitarfélag 
sem viðkomandi flyst til einnig þáttakandi í samræmdri móttöku er unnt að óska eftir því við 
Vinnumálastofnun að greiðslur vegna viðkomandi flytjist enn fremur á milli sveitarfélaga.  

7. gr. 

Inntak aukinnar þjónustu sveitarfélags. 
Þjónusta samkvæmt samningi þessum kemur til viðbótar við rétt notanda samkvæmt gildandi lögum, 
svo sem lögum um félagsþjónustu sveitarfélaga, nr. 40/1991. 
 
Þegar notandi hefur þegið boð um að setjast að í tilteknu sveitarfélagi skal viðkomandi hefja búsetu í 
sveitarfélaginu innan átta vikna frá því að hann hefur þegið boð sveitarfélagsins um móttöku. 
Þjónustusali tryggir, eins og kostur er, að notanda standi til boða húsnæði til leigu að jafnaði innan átta 
vikna frá því að hann hefur þegið boð sveitarfélagsins um móttöku. Geti sveitarfélag ekki tryggt húsnæði 
innan þess tíma skal sveitarfélagið útvega bráðabirgðahúsnæði, eins og kostur er. Taka skal tillit til 
fjölskylduaðstæðna notenda. Ef aðstæður notenda eru með þeim hætti að þörf er á sérstökum 
ráðstöfunum skal þjónustusali leitast við að tryggja húsnæði sem mætir slíkum þörfum, svo sem vegna 
fötlunar, heilsufarsaðstæðna, öldrunar eða stöðu að öðru leyti. 
 
Þjónustusali aðstoðar notanda við að útvega húsbúnað samkvæmt lista frá Vinnumálastofnun, sbr. 
fylgiskjal 2, og tekur mið af fjölskyldusamsetningu og komutíma. 
 
Notendum skal standa til boða ráðgjöf og þjónusta þjónustusala í samræmi við samning þennan. Viðtöl, 
ráðgjöf og veiting þjónustu skal fara fram á tungumáli sem notandi skilur og skal honum tryggð túlkun 
á máli sem hann skilur. Notanda skal tryggð öll almenn félagsleg ráðgjöf samkvæmt lögum um 
félagsþjónustu sveitarfélaga, en til viðbótar skal tryggja notanda aukinn stuðning og leiðbeiningar í 
samræmi við stöðu notanda hverju sinni.  
 
Við veitingu þjónustu skal ávallt tekið tillit til fjölskylduaðstæðna notanda. Koma skal til móts við 
sérstakar þarfir barna og tekið skal tillit til réttinda þeirra og mikilvægi þess að þau hafi tækifæri á að 
taka virkan þátt í samfélaginu.  
 
Við veitingu þjónustunnar skal líta til leiðbeinandi reglna fyrir sveitarfélög um móttökuþjónustu og 
aðstoð við félagslega þátttöku flóttafólks sem velferðarráðuneytið gaf út árið 2014. 
 

8. gr. 
Málstjóri. 

Samkvæmt samningi þessum ber þjónustusali ábyrgð á málstjórn notanda sem hefur það að markmiði 
að stuðla að aukinni heildarsýn, samfellu í þjónustu og sveigjanleika þjónustunnar. Málstjóri er 
starfsmaður félagsþjónustu þjónustusala.  
 
Málstjóri skal vinna stuðningsáætlun ásamt notanda, með þarfir viðkomandi að leiðarljósi. Markmið 
stuðningsáætlunar skal miða að því að efla getu og færni notanda í að verða virkur þátttakandi í 
samfélaginu. Áætlunin skal unnin með helstu þjónustuaðilum sem koma að veitingu þjónustu og 
stuðningsúrræða. Málstjóri skal upplýsa notendur um þau úrræði sem standa til boða og tryggja 
samvinnu á milli allra þjónustuaðila sem skilgreindir eru í stuðningsáætlun notanda.  
 
Í stuðningsáætlun notanda skal setja tímasett persónuleg markmið sem unnið er að hverju sinni sem og 
virkniúrræði. Má þar nefna íslenskunám, samfélagsfræðslu, nám, starfsþjálfun til undirbúnings þátttöku 
á vinnumarkaði svo og almenna atvinnuþátttöku. Auk þess skulu stuðningsáætlanir tilgreina þann 
sálfélagslega stuðning og þá ráðgjöf sem viðkomandi þarf á að halda m.t.t. fjölskyldugerðar og þarfa 
barna.  
 
Málstjóri skal endurskoða stuðningsáætlunina að jafnaði þrisvar á ári, eða eftir þörfum að mati málstjóra, 
svo tryggt sé að tekið sé mið af breyttum þörfum eða aðstæðum í lífi notanda.  

Málstjóri ber ábyrgð á því að fá þjónustu túlks þegar þess er þörf. 
 
Eftirfylgni með stuðningi við börn, öðrum en þeim er við kemur barnaverndarmálum, er á verksviði 
málstjóra sveitarfélags.  
 
Málstjóri skal vera notanda til stuðnings vegna umsóknarferlis við fjölskyldusameiningu, óski 
viðkomandi eftir því, og eftir atvikum senda beiðni til Vinnumálastofnunar vegna 
fjölskyldusameiningar. Málstjóra er jafnframt falið að styðja við fjölskyldusameiningu vegna 
fylgdarlausra barna og aðstoðar fjölskyldur fylgdarlausra barna við umsókn þeirra um 
fjölskyldusameiningu hér á landi. 
 

9. gr. 
Eftirlit. 

Þjónustukaupi hefur eftirlit með framkvæmd þjónustu á grundvelli samningsins, s.s. með nýtingu 
fjármuna sem greiddir eru á grundvelli samningsins og framkvæmd þjónustusala á samningi þessum 
m.a. hvað varðar aðbúnað notenda og inntak þjónustu. Þjónustusali veitir þjónustukaupa upplýsingar 
sem kallað er eftir vegna eftirlits með framkvæmd samningsins eða vegna opinberrar upplýsingagjafar. 
 

10. gr. 
Breytingar á samningi og endurskoðun. 

Samningi þessum verður ekki breytt nema með skriflegu samkomulagi aðila.  
 
Verði breytingar á gildandi lögum, reglugerðum eða fyrirkomulagi er varða þjónustu við notendur skal 
samningur þessi og viðaukar við hann endurskoðaðir svo fljótt sem verða má. Hafi breytingarnar áhrif 
á kostnað þjónustusala verða fjárframlög samkvæmt samningnum endurskoðuð í samræmi við breyttan 
kostnað.  
 
Verði breytingar á fjárframlögum samkvæmt samningi þessum á grundvelli ákvörðunar Alþingis um 
fjárveitingu í fjárlögum til málaflokks 29.70 eða á grundvelli þess að stjórnvöld þurfi að gera breytingar 
á fjárframlögum vegna aðstæðna í ríkisfjármálum þá skal samningurinn endurskoðaður m.t.t. skerðingar 
á þjónustu þjónustusala á grundvelli skertra fjárframlaga. 
 
Samningsaðilar geta óskað eftir endurskoðun á samningi þessum hvenær sem er á gildistíma 
samningsins. Gagnkvæmur uppsagnarfrestur samnings þessa er þrír mánuðir. Uppsögn skal vera 
skrifleg. 
 
Samningsaðilar eru sammála um að komið verði á fót starfshópi með það að markmiði að endurskoða 
samninginn um samræmda móttöku flóttafólks og koma með tillögu að nýjum samningi til framtíðar. 
Lagt er til að í starfshópnum sitji m.a. fulltrúar þeirra ráðuneyta sem koma að málaflokknum, svo sem 
félags- og vinnumarkaðsráðuneytis, mennta- og barnamálaráðuneytis, heilbrigðisráðuneytis og 
innviðaráðuneytis. Stefnt skal að því markmiði að starfshópurinn hefji störf eigi síðar en 31. mars 2024. 
 

11. gr. 
Persónuvernd. 

Samningsaðilar skulu fara að lögum um persónuvernd og vinnslu persónuupplýsinga, nr. 90/2018, og 
öðrum þagnarskylduákvæðum sem málefni notenda varða. 
 
Í samræmi við 3. gr. a og b laga um málefni innflytjenda og 5. gr. þessa samnings er Vinnumálastofnun 
ábyrgðaraðili að vinnslu persónuupplýsinga við samræmda móttöku flóttafólks og pörun þeirra við 
sveitarfélag. Þar á meðal öflun persónuupplýsinga frá opinberum aðilum og miðlun þeirra til sömu aðila, 
sbr. 1. og 2. mgr. 3. gr. b laga um málefni innflytjenda. Vinnumálastofnun ber ábyrgð á að vinnsla 
persónuupplýsinga á sínum vegum samræmist meginreglum persónuverndarlaga, að öryggi þeirra sé 

gætt og trúnaður haldinn. Vinnumálastofnun ber ábyrgð á að afgreiða erindi einstaklinga vegna vinnslu 
persónuupplýsinga vegna samræmdrar móttöku flóttafólks, tilkynna öryggisbresti til Persónuverndar og 
hinna skráðu, sem og ábyrgð á öðrum kröfum persónuverndarlaga, þar á meðal að upplýsa hina skráðu 
um vinnsluna skv. 4. mgr. 3. gr. b laga um málefni innflytjenda.  
 
Þjónustusali vinnur persónuupplýsingar um notendur á grundvelli heimilda sinna í lögum nr. 40/1991 
um félagsþjónustu sveitarfélaga. Þjónustusali ber ábyrgð á að vinnsla persónuupplýsinga sem hann 
viðtekur frá Vinnumálastofnun vegna samræmdrar móttöku flóttafólks og verða til við veitingu 
þjónustunnar, samræmist meginreglum persónuverndarlaga, að öryggi þeirra sé gætt og trúnaður 
haldinn. Þjónustusali ber ábyrgð á að afgreiða erindi einstaklinga vegna vinnslu persónuupplýsinga í 
tengslum við veitingu þjónustunnar til notenda, tilkynna öryggisbresti sem verða við veitingu 
þjónustunnar til Persónuverndar og hinna skráðu sem og ábyrgð á öðrum kröfum persónuverndarlaga.  
 
Félags- og vinnumarkaðsráðuneytið ber ábyrgð með þjónustusala á því að vinnsla persónuupplýsinga 
við veitingu þjónustunnar skv. 7. gr. þessa samnings eigi sér viðhlítandi stoð í 9. og 11. gr. 
persónuverndarlaga.  
 
Aðilar skulu aðstoða hverja aðra eftir fremsta megni við að uppfylla ákvæði persónuverndarlaga. Aðilar 
skulu upplýsa hverja aðra um atriði er skipta máli og varða vinnsluna, svo sem ef öryggisbrestir verða 
og hvort þeir hafi verið tilkynntir til viðeigandi aðila. 
 

12. gr. 
Meðferð ágreiningsmála o.fl. 

Komi upp ágreiningur um framkvæmd eða túlkun samningsins skulu samningsaðilar leitast við að leysa 
slík mál sín á milli án atbeina dómstóla. Mál sem rísa kunna vegna brota á samningi þessum eða vegna 
ágreinings um túlkun hans skulu rekin fyrir Héraðsdómi Reykjavíkur.  
 
Þjónustukaupi getur frestað eða fellt niður greiðslur falli þjónusta þjónustusala niður eða hún er ekki 
veitt í samræmi við samning þennan, upplýsingum er ekki skilað á réttum tíma eða gæði þjónustunnar 
uppfyllir ekki kröfur samkvæmt samningi þessum. 
 
Séu vanefndir samningsaðila verulegar eða ef ekki næst að leysa úr ágreiningi er heimilt að rifta 
samningnum með þriggja mánaða fyrirvara. 
 

13. gr. 
Framsal og aðkeypt þjónusta. 

Þjónustusala er óheimilt að framselja skyldur samkvæmt samningi þessum. Honum er þó heimilt að 
semja við aðra aðila um að veita tiltekna þætti þjónustunnar og ber þá ábyrgð á henni með sama hætti 
og ef hún væri á eigin hendi.  
 

14. gr. 
Gildistími. 

Samningur þessi er gerður í samræmi við 40. gr. laga um opinber fjármál, nr. 123/2015, og gildir frá 1. 
janúar 2024 til 30. júní 2024 með heimild til framlengingar um sex mánuði til viðbótar, þ.e. til 31. 
desember 2024, svo framarlega sem starfshópur skv. 5. mgr. 10. gr. samningsins hafi verið starfræktur 
um endurskoðun samnings um samræmda móttöku flóttafólks. 

15. gr. 

Frumrit samnings. 
Samningur þessi er gerður í þremur samhljóða eintökum og telst hvert um sig fullgilt frumrit. Eitt eintak 
skal vera í vörslu þjónustukaupa, eitt eintak í vörslu Vinnumálastofnunar og eitt eintak í vörslu 
þjónustusala. 
 

 
 
Guðmundur Ingi Guðbrandsson      Einar Þorsteinsson 
Félags- og vinnumarkaðsráðherra    Borgarstjóri Reykjavíkur 
 
 
Unnur Sverrisdóttir        
Forstjóri Vinnumálastofnunar      

Fylgiskjal: 
1. Kostnaðarlíkan, dags. 3. janúar 2024. 
2. Listi Vinnumálastofnunar yfir húsbúnað. 



 
Viðauki þjónustusamnings milli félags- og vinnumarkaðsráðuneytis, Síðumúla 24, 105 

Reykjavík, kennitala: 521218-0610, Vinnumálastofnunar, Grensásvegi 9, 108 Reykjavík, 

kennitala: 700594-2039, og Reykjavíkurborgar, Tjarnargata 11, 101 Reykjavík, kennitala: 

530269-7609, um samræmda móttöku flóttafólks sem undirritaður var 25. mars 2024. 

 

 

1. gr. 

Þrátt fyrir 14. gr. samningsins skal samningurinn gilda til og með 31. desember 2024.  

 

2. gr. 

Viðauki þessi er sendur til rafrænnar undirritunar þann 27. júní 2024. 



  FRN23110072 

 

 

 
II. viðauki þjónustusamnings milli félags- og vinnumarkaðsráðuneytis, Síðumúla 24, 105 

Reykjavík, kennitala: 521218-0610 (hér eftir nefndur þjónustukaupi), Vinnumálastofnunar, 

Grensásvegi 9, 108 Reykjavík, kennitala: 700594-2039, og Reykjavíkurborgar, Tjarnargötu 11, 

101 Reykjavík, kennitala: 530269-7609 (hér eftir nefnt þjónustusali), um samræmda móttöku 

flóttafólks, sem undirritaður var 4. apríl 2024. 

 

 

1. gr. 

Við 2. gr. samningsins bætist ný málsgrein, svohljóðandi: 

Þrátt fyrir 3. gr. þessa samnings er þjónustukaupa heimilt að greiða þjónustusala fyrir þjónustu við 

notendur sem þegar hafði verið vísað til þjónustusala fyrir 18. nóvember 2024, umfram hámarksfjölda 

notenda. 

 

2. gr. 

Þrátt fyrir 3. gr. samningsins tekur þjónustusali að sér að veita allt að 1800 notendum í senn þjónustu.  

 

3. gr. 

Þrátt fyrir 14. gr. samningsins sem og 1. gr. viðauka samningsins, skal samningurinn gilda frá og með 

18. nóvember 2024 til og með 31. desember 2025.  

 

4. gr. 

Viðauki þessi er undirritaður rafrænt. 

III. viðauki þjónustusamnings milli félags- og húsnæðismálaráðuneytis, Skúlagötu 4, 101 

Reykjavík, kennitala: 521218-0610 (hér eftir nefndur þjónustukaupi), Vinnumálastofnunar, 

Grensásvegi 9, 108 Reykjavík, kennitala: 700594-2039, og Reykjavíkurborgar, Tjarnargötu 11, 

101 Reykjavík, kennitala: 530269-7609 (hér eftir nefnt þjónustusali), um samræmda móttöku 

flóttafólks sem undirritaður var 4. apríl 2024.  

 

 

1. gr. 

Í stað orðanna „félags- og vinnumarkaðsráðuneytis“ í öllum beygingarföllum í heiti 

samningsins, fyrirsögn 4. gr., 1. mgr. 4. gr. og 4. mgr. 11. gr. kemur, í viðeigandi beygingarfalli: 

félags- og húsnæðismálaráðuneytið. 

 

2. gr. 

Í stað orðsins „ársfjórðungslega“ í 1. mgr. 2. gr. samningsins kemur: mánaðarlega. 

 

3. gr. 

Þrátt fyrir 3. gr. samningsins tekur þjónustusali að sér að veita allt að 1800 notendum í senn 

þjónustu.  

 

4. gr. 

2. og 3. mgr. 4. gr. samningsins falla brott. 

 

5. gr. 

Eftirfarandi breytingar verða á 5. gr. samningsins: 

a. 7. mgr. orðast svo: 

i) Í tilfellum fjölskyldusameininga við fylgdarlaus börn hér á landi skal 

Vinnumálastofnun, með hagsmuni barnsins í fyrirrúmi, leitast við að tryggja 

barninu áframhaldandi búsetu í því sveitarfélagi sem það hefur dvalið í. Þiggi 

fjölskyldan boð um að flytjast í ákveðið sveitarfélag skal Vinnumálastofnun 

undirbúa komu fjölskyldunnar til landsins í samráði við sveitarfélagið. 

Vinnumálastofnun greiðir samkvæmt samningi þessum fyrir fjölskylduna líkt og 

um kvótaflóttafólk væri að ræða. 

b. 8. mgr. fellur brott. 

 

6. gr. 

Í stað orðsins „átta“ í 1. og 2. málsl. 2. mgr. 7. gr. samningsins kemur: fjögurra. 

 

7. gr. 

5. mgr. 10. gr. samningsins fellur brott. 
 

8. gr. 

Þrátt fyrir 14. gr. samningsins, 1. gr. viðauka samningsins sem og 3. gr. II viðauka samningsins, 

skal samningurinn gilda til og með 31. desember 2026.  

 



 

  FRN23110072 

 

 

 

 

 

9. gr. 

Viðauki þessi er undirritaður rafrænt. 

Kostnaðarmat vegna móttöku flóttafólks 

Í ágúst 2026 eru alls 22 stöðugildi sem vinna við móttöku flóttafólks hjá Reykjavíkurborg. Þar af eru 15 stöðugildi 
millifærð frá fjórum miðstöðvum og 7 stöðugildi skráð á kostnaðarstað Móttöku flóttafólks. Sundurliðun mönnunar 
og kostnaðar kemur fram í töflu 1.  

Tafla 1. Núverandi mönnun og kostnaður eftir einingum 

    Kostnaður 

Eining Tegund Stöðugildi Hlutfall Á mánuði Á ári 

Suðurmiðstöð Millifært 4,0 18,2% 5.766.567 kr. 69.198.798 kr. 

Vesturmiðstöð Millifært 5,0 22,7% 7.208.208 kr. 86.498.498 kr. 

Austurmiðstöð Millifært 2,0 9,1% 2.883.283 kr. 34.599.399 kr. 

Norðurmiðstöð Millifært 4,0 18,2% 5.766.567 kr. 69.198.798 kr. 

Móttaka flóttafólks  7,0 31,8% 10.091.491 kr. 121.097.897 kr. 

Samtals  22,0 100,0% 31.716.116 kr. 380.593.391 kr. 

5 b 

Miðað við núverandi starfsmannafjölda er gert ráð fyrir því að kostnaður við samræmda móttöku muni nema 
380.593.391 kr. árið 2027. Í kostnaðinum er gert ráð fyrir 10% umsýslu- og skrifstofukostnaði ofan á 
heildarlaunakostnað ásamt hækkun launakostnaðar um 3,5%.  

 

Samkvæmt stöðuskýrslu á samræmdri móttöku frá 20.05.2026 kemur fram að meginforsenda þess að viðhalda 
gæðum þjónustunnar og þeirri sérþekkingu sem byggst hefur innan málaflokksins sé óbreytt mönnun. Ef fjöldi 
einstaklinga í þjónustu verður sambærilegur því sem þekkist nú má því gera ráð fyrir sambærilegri mönnun í 
málaflokknum. Mynd 1 sýnir fjölda einstaklinga í samræmdri móttöku ásamt greiðslum frá Vinnumálastofnun.  

Mynd 1. Fjöldi einstaklinga í samræmdri móttöku og greiðslur frá Vinnumálastofnun 
Heimild: Uppgjör Vinnumálastofnunar vegna samræmdrar móttöku hjá Reykjavíkurborg. 

 

Líkt og 
sést á 
mynd 1 
hefur fjöldi 

einstaklinga í samræmdri móttöku verið á bilinu 1.507-1.613 það sem af er ári. Leitnin hefur verið niður á við og gera 
má ráð fyrir fækkun á næsta ári. Fækkun samræmist stefnu ríkisstjórnarinnar í útlendingamálum. Samhliða fækkun 
má gera ráð fyrir því að hlutfall einstaklinga á 2. og 3. ári þjónustu hækki á milli ára. Þegar einstaklingur með 
alþjóðlega vernd færist af 1. ári yfir á 2. ár þjónustu lækka greiðslur frá Vinnumálastofnun um rúmlega 62%, það er 
því mikilvægt að þjónustan skerðist jafn mikið. Mikil skerðing þjónustu kallar á fækkun stöðugilda. Hægt er að sjá 
mismunandi sviðsmyndir í viðauka. 

 

Mismunandi sviðsmyndir miðað við hámark heildarfjölda einstaklinga í samningi um samræmda móttöku koma 
fram í töflu 2. Ef samið er um að að hámark einstaklinga í samningi um móttöku flóttafólks sé 1.200 þá getum við 
áætlað að við fáum 286.604.963 kr. á ári og við ættum því að fjármagna 16,6 stg. til að viðhalda því þjónustustigi 
sem málaflokkurinn bíður uppá í dag. Hér er gert ráð fyrir því að hvert stöðugildi sé að sinna um það bil 72 
einstaklingum. Ef samningurinn er framlengdur þá er það ávallt í hag Reykjavíkurborgar að semja um að hámark 
einstaklinga í þjónustu sé sem hæst.   

Tafla 2. Fjármögnun og mönnun eftir hámarksfjölda einstaklinga 

 

  
Kostnaður 

 

Sviðsmynd Greiðslur 1. árs Greiðslur 2.–3. árs Á ári Fjármögnuð stg. 

1.000 einstaklingar 181.832.866 kr. 57.004.603 kr. 238.837.469 kr. 13,8 
1.100 einstaklingar 200.016.152 kr. 62.705.064 kr. 262.721.216 kr. 15,2 
1.200 einstaklingar 218.199.439 kr. 68.405.524 kr. 286.604.963 kr. 16,6 
1.300 einstaklingar 236.382.725 kr. 74.105.984 kr. 310.488.710 kr. 17,9 
1.400 einstaklingar 254.566.012 kr. 79.806.445 kr. 334.372.457 kr. 19,3 
1.500 einstaklingar 272.749.298 kr. 85.506.905 kr. 358.256.203 kr. 20,7 

 

Á heildina litið er mikilvægt að semja um að hámarksfjöldi einstaklinga í samræmdri móttöku verði sem hæstur og 
endurspegli raunverulegan fjölda þeirra sem Reykjavíkurborg þjónustar. Hærra samningsbundið hámark tryggir 
meiri fjármögnun og dregur úr hættu á að borgin þurfi að standa undir kostnaði vegna málaflokksins. 

Miðað við núverandi þjónustustig og um 72 einstaklinga á hvert stöðugildi þarf mannafli að þróast í takt við fjölda 
einstaklinga í þjónustu. Sviðsmyndir í töflu 2 sýna að samningur um 1.200 einstaklinga myndi fjármagna um 16,6 
stöðugildi, en samningur um 1.500 einstaklinga um 20,7 stöðugildi. Báðar sviðsmyndir fela í sér fækkun frá 
núverandi 22 stöðugildum, en lægra hámark kallar á meiri skerðingu þjónustu og fækkun starfsfólks. 

Við ákvörðun um framlengingu samningsins þarf jafnframt að taka mið af því að greiðslur lækka verulega þegar 
einstaklingar færast af fyrsta ári þjónustu yfir á annað og þriðja ár. Niðurstaðan er því sú að samningurinn þarf bæði 
að tryggja nægilega hátt hámark einstaklinga og svigrúm til að laga mönnun að breyttri samsetningu hópsins, án 
þess að sú sérþekking og þau þjónustugæði sem hafa byggst upp glatist. 

 
Viðauki: 
 
1500 einstaklingar (fjármögnun eftir hlutfalli á 1. ári) 
 

Sviðsmynd 1. ár 2. ár 3. ár 
Vegið 
greiðsluhlutfall 

Meðalgreiðsla á 
mann / mán. 

Greiðsla á ári 
Fjármögnuð 
stg. 

Núverandi blanda 50% 24% 26% 66%                           19.903       358.256.203                          20,7  

0% á 1. ári 0% 48% 52% 31%                              9.483       170.694.357                            9,9  

10% á 1. ári 10% 43% 47% 38%                           11.571       208.277.062                          12,0  

20% á 1. ári 20% 38% 42% 45%                           13.659       245.859.767                          14,2  

30% á 1. ári 30% 34% 36% 52%                           15.747       283.442.472                          16,4  

40% á 1. ári 40% 29% 31% 59%                           17.835       321.025.177                          18,6  

50% á 1. ári 50% 24% 26% 66%                           19.923       358.607.882                          20,7  

60% á 1. ári 60% 19% 21% 72%                           22.011       396.190.587                          22,9  

70% á 1. ári 70% 14% 16% 79%                           24.099       433.773.292                          25,1  

80% á 1. ári 80% 10% 10% 86%                           26.186       471.355.997                          27,2  

90% á 1. ári 90% 5% 5% 93%                           28.274       508.938.702                          29,4  

100% á 1. ári 100% 0% 0% 100%                           30.362       546.521.407                          31,6  
 
 
 
 
 
 
1400 einstaklingar (fjármögnun eftir hlutfalli á 1. ári) 
 

Sviðsmynd 1. ár 2. ár 3. ár 
Vegið 
greiðsluhlutfall 

Meðalgreiðsla á 
mann / mán. 

Greiðsla á ári 
Fjármögnuð 
stg. 

Núverandi blanda 50% 24% 26% 66%                           19.903       334.372.457                          19,3  

0% á 1. ári 0% 48% 52% 31%                              9.483       159.314.733                            9,2  

10% á 1. ári 10% 43% 47% 38%                           11.571       194.391.925                          11,2  

20% á 1. ári 20% 38% 42% 45%                           13.659       229.469.116                          13,3  

30% á 1. ári 30% 34% 36% 52%                           15.747       264.546.307                          15,3  

40% á 1. ári 40% 29% 31% 59%                           17.835       299.623.499                          17,3  

50% á 1. ári 50% 24% 26% 66%                           19.923       334.700.690                          19,3  

60% á 1. ári 60% 19% 21% 72%                           22.011       369.777.881                          21,4  

70% á 1. ári 70% 14% 16% 79%                           24.099       404.855.072                          23,4  

80% á 1. ári 80% 10% 10% 86%                           26.186       439.932.264                          25,4  

90% á 1. ári 90% 5% 5% 93%                           28.274       475.009.455                          27,5  

100% á 1. ári 100% 0% 0% 100%                           30.362       510.086.646                          29,5  
 
 
1300 einstaklingar (fjármögnun eftir hlutfalli á 1. ári) 

Sviðsmynd 1. ár 2. ár 3. ár 
Vegið 
greiðsluhlutfall 

Meðalgreiðsla á 
mann / mán. Greiðsla á ári 

Fjármögnuð 
stg. 

Núverandi blanda 50% 24% 26% 66%                           19.903       310.488.710                          17,9  

0% á 1. ári 0% 48% 52% 31%                              9.483       147.935.110                            8,6  

10% á 1. ári 10% 43% 47% 38%                           11.571       180.506.787                          10,4  

20% á 1. ári 20% 38% 42% 45%                           13.659       213.078.465                          12,3  

30% á 1. ári 30% 34% 36% 52%                           15.747       245.650.142                          14,2  

40% á 1. ári 40% 29% 31% 59%                           17.835       278.221.820                          16,1  

50% á 1. ári 50% 24% 26% 66%                           19.923       310.793.498                          17,9  

60% á 1. ári 60% 19% 21% 72%                           22.011       343.365.175                          19,8  

70% á 1. ári 70% 14% 16% 79%                           24.099       375.936.853                          21,7  

80% á 1. ári 80% 10% 10% 86%                           26.186       408.508.531                          23,6  

90% á 1. ári 90% 5% 5% 93%                           28.274       441.080.208                          25,5  

100% á 1. ári 100% 0% 0% 100%                           30.362       473.651.886                          27,4  
 
1200 einstaklingar (fjármögnun eftir hlutfalli á 1. ári) 

Sviðsmynd 1. ár 2. ár 3. ár 
Vegið 
greiðsluhlutfall 

Meðalgreiðsla á 
mann / mán. 

Greiðsla á ári 
Fjármögnuð 
stg. 

Núverandi blanda 50% 24% 26% 66%                           19.903       286.604.963                          16,6  

0% á 1. ári 0% 48% 52% 31%                              9.483       136.555.486                            7,9  

10% á 1. ári 10% 43% 47% 38%                           11.571       166.621.650                            9,6  

20% á 1. ári 20% 38% 42% 45%                           13.659       196.687.814                          11,4  

30% á 1. ári 30% 34% 36% 52%                           15.747       226.753.978                          13,1  

40% á 1. ári 40% 29% 31% 59%                           17.835       256.820.142                          14,8  

50% á 1. ári 50% 24% 26% 66%                           19.923       286.886.306                          16,6  

60% á 1. ári 60% 19% 21% 72%                           22.011       316.952.470                          18,3  

70% á 1. ári 70% 14% 16% 79%                           24.099       347.018.633                          20,1  

80% á 1. ári 80% 10% 10% 86%                           26.186       377.084.797                          21,8  

90% á 1. ári 90% 5% 5% 93%                           28.274       407.150.961                          23,5  

100% á 1. ári 100% 0% 0% 100%                           30.362       437.217.125                          25,3  
 
 
1100 einstaklingar (fjármögnun eftir hlutfalli á 1. ári) 

Sviðsmynd 1. ár 2. ár 3. ár 
Vegið 
greiðsluhlutfall 

Meðalgreiðsla á 
mann / mán. 

Greiðsla á ári 
Fjármögnuð 
stg. 

Núverandi blanda 50% 24% 26% 66%                           19.903       262.721.216                          15,2  

0% á 1. ári 0% 48% 52% 31%                              9.483       125.175.862                            7,2  

10% á 1. ári 10% 43% 47% 38%                           11.571       152.736.512                            8,8  

20% á 1. ári 20% 38% 42% 45%                           13.659       180.297.163                          10,4  

30% á 1. ári 30% 34% 36% 52%                           15.747       207.857.813                          12,0  

40% á 1. ári 40% 29% 31% 59%                           17.835       235.418.463                          13,6  

50% á 1. ári 50% 24% 26% 66%                           19.923       262.979.113                          15,2  

60% á 1. ári 60% 19% 21% 72%                           22.011       290.539.764                          16,8  

70% á 1. ári 70% 14% 16% 79%                           24.099       318.100.414                          18,4  

80% á 1. ári 80% 10% 10% 86%                           26.186       345.661.064                          20,0  

90% á 1. ári 90% 5% 5% 93%                           28.274       373.221.715                          21,6  

100% á 1. ári 100% 0% 0% 100%                           30.362       400.782.365                          23,2  
 
1000 einstaklingar (fjármögnun eftir hlutfalli á 1. ári) 

Sviðsmynd 1. ár 2. ár 3. ár 
Vegið 
greiðsluhlutfall 

Meðalgreiðsla á 
mann / mán. Greiðsla á ári 

Fjármögnuð 
stg. 

Núverandi blanda 50% 24% 26% 66%                           19.903       238.837.469                          13,8  

0% á 1. ári 0% 48% 52% 31%                              9.483       113.796.238                            6,6  

10% á 1. ári 10% 43% 47% 38%                           11.571       138.851.375                            8,0  

20% á 1. ári 20% 38% 42% 45%                           13.659       163.906.511                            9,5  

30% á 1. ári 30% 34% 36% 52%                           15.747       188.961.648                          10,9  

40% á 1. ári 40% 29% 31% 59%                           17.835       214.016.785                          12,4  

50% á 1. ári 50% 24% 26% 66%                           19.923       239.071.921                          13,8  

60% á 1. ári 60% 19% 21% 72%                           22.011       264.127.058                          15,3  

70% á 1. ári 70% 14% 16% 79%                           24.099       289.182.195                          16,7  

80% á 1. ári 80% 10% 10% 86%                           26.186       314.237.331                          18,2  

90% á 1. ári 90% 5% 5% 93%                           28.274       339.292.468                          19,6  

100% á 1. ári 100% 0% 0% 100%                           30.362       364.347.604                          21,1  

